
PART 1 

MIR HÄN UNS GFUNDE ESO ....SO WIE DR NEMO IM MEER 
HÄN IN UNS INVESTIERT KA.....IMMER CHLY MEHR 
SIN FÜR ENANDER DO - MIR GÄHN UNS GEGESYTIG HALT 
HÄLFE UNS UF D BEI - WEN EIN VO UNS FALLT 
DU BISCH MI BONNIE MI MAGDICI -BISCH  MI FLÜGEL MIS BABE 
ICH BI DI CLYDE BI DI BIGGIE BI DI PURPLE DIS HAZE 
DU BISCH MI GEGESTÜCK - MR PASSE ZUNENAND 
DU BISCH MI BLUEME WO SICH DUREKÄMPFT DURCH DR ASPHALT 
DU BISCH MI PORNO VOR DE AUGE, MINI MUSE IM KOPF 
MI TANK GIRL, MINI SISSI, MINI PUSSY RIOT 
DU BISCH E ESSENTIELLI KRAFT WO MICH NACH VORNE TRIBT 
US EM SUMPF HOLT WEN ICH DÄNG DASSI VERLORE BI 
MR SUECHE ALLI NACH DR WÄRMI UF VERSCHIEDENE WÄG 
DIE EINE CHILLES UF PORNHUB - DIE ANDRE SCHMIEDE SICH PLÄN 
SO VIELI LÄBENSENTWÜRF - UND WÄR SICH ILOHT MIT WÄM 
FLAMINGOS FLIEGE FREI  - I BLIB FÜR IMMER DI FAN 
ICH BLIB DIR – ISCH GANZ EGAL WAS NO KUNT 
DU GHÖRSCH NIT MIR DOCH DU BISCH WICHTIG FÜR MICH 
ICH FÜHL MI WOHL BI DIR DU NIMMSCH MICH EIFACH E SO WIE ICH BI 
UNS DÖRT WOS SCHÖN ISCH DÖRTE MACHE MR RAST 
UND WEN NID DO DEN AM NE ANDERE PLATZ 
UND MIR SIN ZÄME UNTERWÄGS - ES SPIELT KEI ROLLE WOS HI GOHT 
…ES GIT IM NORDE FLAMINGOS 
 
REF 
UND JE HÖCHER DASS MR FLIEGE - DESTO STILLER WIRD DIE WÄLT 
UND MEH VERSTOHT ÄNDLIG - ÄNDLIG WIDR ES WORT 
UND MR BLÄNDE ALLES US - UND GNIESSE DR MOMÄNT 
FLAMINGOS... FLIEGE ...FREI 
 
PART 2 
MIR HÄN UNS GFUNDE E SO SO WIE ZWEI SEELE IM ALL 
UNERWARTET ABER DANKBAR - FREI US EM FALL 
DU BISCH DAS PUZZLESTÜCK WO PASST ICH FÜHL MI WOHL BI DIR 
LUEG STUNDELANG UF D KURVE UNTREM MONDSCHYNLIECHT 
SIN KOLLIDIERT HÄN UNSRI FLUGBAHN VERLOH 
JETZT KREISE MR ZÄME ZWÜSCH DE WOLKE WIENE LUFTBALLON 
UND FALLS DR AMOR UNS NID TRIFFT HÄMR KAI HUUCH VO NR E CHANCE 
DRUM LOS UNS HÜT NO UNTERTAUCHE IN DÄM DUNKEL VOM MOND 
ICH GANG ANS ÄND VO DR WÄLT UND NO VIIL WITER MIT DIR 
MR KÄMPFE UNS DURCH HOCH UND TIEF AS WÄRS E VIDEOSPIEL 
ZÄME ÜBERSTÖHN MR ALLES ES GIT NÜT WO UNS STOPT 
WEDER BEHÖRDE ODER GSETZ - WEDER BULLE NO COPS 
UND WEN DAS ALLES NID LÄNGT WILL SO VIEL - SO VIEL MEH UNS NO PRÄGT 
SCHRIIB ICH DIE ZYYLE FÜR DICH NIEDER – EIFACH - EIFACH FREI US EM HÄRZ 
MR SUECHE ALLI NACHM GLÜCK NUR UF VERSCHIEDENE WÄG 
FLÜCHTE ÜBER GRÄNZE - ODER SCHWIMME IM GÄLD 
SO VIEL LÄBENSENTWÜRF - UND WÄR SICH ILOHT MIT WÄM 
FLAMINGOS FLIEGE FREI  - I BLIB FÜR IMMER DI FAN 
 
REF 


